
						विकिस्रोत से

					

					


					
					
					यह पृष्ठ अभी शोधित नहीं है।
रूप-विचार
२२१
.
के रूप में स्थिर हो गए। इस प्रकार इन क्रियाविशेषणों का एक वर्ग
बन गया।
संबंधसूचक शब्दों का इतिहास भी क्रियाविशेषणों के समान ही है।
पहले संबंधसूचक शब्द क्रियाविशेषण थे, जैसे कृते, ऋते, पश्चात् सत्रा,
साधं, समं इत्यादि । हिटनी का कहना है कि वास्तव
(ख) संबंधसूचक
में संबंधसूचक शब्दों का कोई वर्ग ही नहीं है।
कोई शब्द-समुदाय ऐसा नहीं है जो संज्ञाओं के अधिकार का व्यापार
करता हो। परंतु बहुत से क्रियाविशेषण संज्ञाओं के साथ प्रयुक्त
होते हैं, जिन्होंने क्रमशः कई भाषाओं में संबंधसूचक शब्दों का काम
करते करते अपना एक वर्ग बना लिया है। एक दूसरे विद्वान् का
कहना है कि संबंधसूचक शब्दों का उदय क्रियाविशेषणे के अनतर
हुआ। जिस समय हमारी भाषा में वियोग हुआ और आदिम भाषाओं
के बोलनेवाले एक दूसरे से अलग होकर भिन्न भिन्न दिशाओं में
चले गए और अपने अपने ढंग पर अपनी अपनी भाषाओं का विकास
करने लगे, उस समय हमारी मूल भापा में एक भी स्वतंत्र संबंधसूचक
शब्द नहीं था। यहाँ पर यह प्रश्न हो सकता है कि यदि ऐसा था, तो
संबंधसूचक शब्दों की उत्पत्ति कैसे हुई । इस प्रश्न का उत्तर इस विद्वान्
ने यह दिया है-यह भली भाँति विदित है कि प्रारंभ में प्रत्येक संज्ञा-
वाचक शब्द अपनी अधीनता का अवलंबन तथा कारकहेतुता का संबंध
अनेक अंशों में किंचित् परिवर्तन करके सूचित करता था। परंतु,
संबंध प्रकट करने की यह रीति बड़ी ही जटिल और असम्यक् थी,
क्योंकि सब संज्ञाओं का रूप एक ही प्रकार का न होने के कारण वे एक
ही कारक में अनेक रूपों में प्रयुक्त होती थीं; और कारकों को संख्या
इतनी. थोड़ी थी कि मन जितने प्रकार के संबंधों की भावना कर
सकता है, उन सबको चे स्पष्ट रूप से सूचित नहीं कर सकते थे।
इसी लिये इनके साथ क्रियाविशेषण लगाकर उनके संबंध स्पष्ट किए
जाते.थे। परंतु एक ही क्रियाविशेषण · को एक ही कारक के साथ
प्रयुक्त करने से मन में इस प्रकार की भावना उत्पन्न होने लगी कि

		 इस पृष्ठ का पिछला बदलाव ३० अगस्त २०२० को १८:३७ बजे हुआ था।
	टेक्स्ट क्रिएटिव कॉमन्स ऐट्रिब्यूशन-ShareAlike लाइसेंस के अंतर्गत उपलब्ध है; अतिरिक्त शर्तें लागू हो सकती हैं।
अधिक जानकारी के लिए उपयोग की शर्तें देखें।



		गोपनीयता नीति
	विकिस्रोत के बारे में
	अस्वीकरण
	Code of Conduct
	विकासक
	सांख्यिकी
	कुकी का वर्णन
	मोबाइल दृश्य



		[image: Wikimedia Foundation]
	[image: Powered by MediaWiki]





		

	
 

 

		
		

सामग्री की सीमित चौड़ाई को टॉगल करें







